
Sakyaseasene: _
mwasararenal ki bavane ki cekele—timur matala

tara masupatelenga ku tangilribatane ka caili,

lasararenai ki cekelenai kucapungane, silape ku bavane ku cekele,
laki padradrengnai matala, myakaw kadaengane ka kanan,
maelanenga

ki talraginai ka swatimuru ku tasangilukane.

lungulialingavane ku sapathagili

ku sakwalrialrinai,

kai mamamwamwa kai uaganai,

la pathuthurudu kai kulrungane,

la kakadrwa ku kadaenganenai,

la mailukunai ku igipi si lrese sikathane mwa vavurasyane,
lungulrialringavane ku tangilribatane,

kathane ku sakwalrialri......

ai

maruamaninganai kudra twalai ki kadradrimitan kela ki taledrane ki cekele,
swaete kai akasamaliyane,

Iu ngulrialringavane kai asane,

matelrege kai kidredrememadu,

ai kaiasasanenga mwasakidulruanemadu.

kaiasane,

la tudanenganai ikai matala, patwalran ku nadanenai kucapungane,
tu kining kudra satawkelanai kai timuru,

ku sakwalrialri kimarudraudrangnai,

patuthingale ku cungulu ki cucungulanenai kulrigilane.
maelanenga ku sakwalrialri ki marudrawdrangenai,

la kaesaesaesainganai ka mabetabetake ka waceckecekele,

la kisutenai kai sakyaseasene kudra ki cucungulanenai.

